
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 সুকুমার হাত মুঠো করে বললে, সেইখান দিয়েই আমি তাকে ফিরিয়ে আনব, নিশ্চয় আনব।

 বুঝতে পারছ তত পুপুদিদি, রাজপুত্তর তৈরিই আছে—তোমাকে উদ্ধার করতে দেরি হবে না। এতক্ষণে ছাদের উপরে তার ঘোড়াটা একবার পাখা খুলছে আবার বন্ধ করছে।

 তুমি খুব ঝাঁজিয়ে উঠে বললে,—দরকার নেই।

 বলো কী, এত বড় বিপদ থেকে তোমার উদ্ধার হোলা না, আর আমরা নিশ্চিন্ত থাকব।

 হয়ে গেছে উদ্ধার।

 কখন হোলো।

 শুনলে না, একটু আগেই ঘণ্টাকর্ণ এসে আমাকে ফিরিয়ে দিয়ে গেল।

 কখন ঘটল এটা।

 ঐ যে ঢং ঢং করে দিলে নটা বাজিয়ে।

 কোন্ জাতের ঘণ্টাকর্ণ।

 হিংস্রজাতের। এখন ইস্কুলে যাবার সময় এগিয়ে আসছে। বিচ্ছিরি লেগেছে আওয়াজটা।


 গল্পটা অকালে গেল ভেঙে। দুস্রা রাজপুত্তর খুঁজে বের করা উচিত ছিল। এ তো অঙ্কের হরণ পূরণ নয়—ও রকম ক্লাস-পেরনো ছেলে তেপান্তর পেরোবার স্পর্দ্ধা করবে এ তুমি কিছুতেই সইতে পারলে না। আমি মনে মনে ঠিক করে রেখেছিলুম লাখখানেক ঝিঁ ঝিঁ পোকা আমদানি করব, আমাদের পানাপুকুরের ধারের স্যাওড়া বন থেকে। তা’রা চাঁদামামার নিদমহলের পশ্চিমদিকের খিড়কির দরজা দিয়ে ঝাঁকে ঝাঁকে ঢুকে সবাই মিলে তোমার বিছানার চাদরটাতে দিত টান, সুর সুর ক’রে। তার উপরে তোমাকে

		 এই পাতা শেষ সম্পাদিত হয়েছে ১৮:৫১টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

